
05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar

08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada oliy ta’lim muassasalari va ishlab chiqarish korxonalari o‘rtasidagi innovatsion hamkorlikni 
rivojlantirish masalalari tahlil qilingan. Shuningdek, ilmiy tadqiqot natijalarini amaliyotga joriy etish hamda ta’lim va ishlab 
chiqarish integratsiyasini kuchaytirish yo‘nalishlari yoritilgan.

Kalit so‘zlar: oliy ta’lim, ishlab chiqarish, innovatsiya, hamkorlik, ilmiy tadqiqotlar, integratsiya.

Abstract. The article analyzes the development of innovative cooperation between higher education institutions and 
industrial enterprises. Special attention is given to the implementation of research results into production practice and the 
integration of education and industry.

Keywords: higher education, industry, innovation, cooperation, research, integration.

Аннотация. В статье рассматриваются вопросы развития инновационного сотрудничества между высшими 
учебными заведениями и промышленными предприятиями. Особое внимание уделено внедрению результатов 
научных исследований в производственную практику и развитию интегратсии образования и производства.

Ключевые слова: высшее образование, производство, инновации, сотрудничество, научные исследования, 
интегратсия.

K I R I S H
Jahon tajribasi shuni ko‘rsatmoqdaki, iqtisodiy taraqqiyotga erishgan davlatlarda universitetlar, ilmiy 

tadqiqot markazlari va sanoat korxonalari o‘rtasidagi samarali hamkorlik innovatsion mahsulotlar yaratish, 
yuqori texnologiyali ishlab chiqarishni rivojlantirish hamda global raqobatbardoshlikni ta’minlashda hal qiluvchi 
ahamiyat kasb etadi. Mazkur integratsiya bilimlar transferi, ilmiy ishlanmalarni tijoratlashtirish va iqtisodiyot 
tarmoqlarining texnologik modernizatsiyasini ta’minlashga xizmat qiladi.

Shu bilan birga, ayrim holatlarda oliy ta’lim muassasalarida olib borilayotgan ilmiy tadqiqotlar bilan ishlab 
chiqarish ehtiyojlari o‘rtasidagi uzviylikni yanada kuchaytirish zarurati mavjudligi kuzatiladi. Shuningdek, 
innovatsion ishlanmalarni amaliyotga joriy etish jarayonlarini takomillashtirishga doir tashkiliy va institutsional 
masalalar ham dolzarbligicha qolmoqda. Bu esa ta’lim, fan va ishlab chiqarish integratsiyasini boshqarish 
mexanizmlarini yanada rivojlantirish zarurligini ko‘rsatadi.

Mazkur tadqiqotning maqsadi oliy ta’lim, fan va ishlab chiqarish integratsiyasining iqtisodiy rivojlanishdagi 
o‘rni va ahamiyatini ilmiy jihatdan tahlil qilish hamda ushbu integratsiyani samarali tashkil etishga qaratilgan 
ilmiy-amaliy taklif va tavsiyalarni ishlab chiqishdan iborat.

M A V Z U G A  O I D  A D A B I Y O T L A R  S H A R H I
Oliy ta’lim va ishlab chiqarish korxonalari o‘rtasidagi innovatsion hamkorlik masalalari zamonaviy iqtisodiy 

rivojlanishning muhim yo‘nalishlaridan biri hisoblanadi. O‘zbekiston Respublikasida bu yo‘nalish davlat 
siyosati darajasida qo‘llab-quvvatlanib, oliy ta’lim tizimini 2030-yilgacha rivojlantirish konsepsiyasida ta’lim, 
fan va ishlab chiqarish integratsiyasini kuchaytirish ustuvor vazifa sifatida belgilangan [1]. Shuningdek, “Yangi 
O‘zbekistonning taraqqiyot strategiyasi”da innovatsion rivojlanish, ilmiy tadqiqotlar natijalarini amaliyotga joriy 
etish hamda ishlab chiqarish bilan uzviy bog‘lash asosiy yo‘nalishlardan biri sifatida qayd etilgan [2–3].

Xorijiy olimlar tomonidan ham innovatsion hamkorlikning nazariy va amaliy jihatlari keng o‘rganilgan. 
Xususan, M. Porter raqobatbardoshlikni oshirishda klasterlashuv va korxonalar hamkorligining muhimligini 
asoslab bergan [4]. J. Schumpeter innovatsiyalarni iqtisodiy o‘sishning asosiy drayveri sifatida ko‘rib, tadbirkorlik 
faoliyati orqali yangi texnologiyalarni joriy etish zarurligini ta’kidlagan [5].

Shuningdek, C. Freeman va B. Lundvall tomonidan ishlab chiqilgan milliy innovatsion tizim konsepsiyasida 
ilmiy tadqiqotlar, ta’lim va ishlab chiqarish o‘rtasidagi o‘zaro aloqalar iqtisodiy rivojlanishning asosiy omili sifatida 

qaraladi [6–7]. R. Nelson ushbu yondashuvni rivojlantirib, turli mamlakatlar tajribasida innovatsion tizimlarning 
samaradorligini tahlil qilgan [8].

H. Etzkowitz va L. Leydesdorff tomonidan taklif etilgan “Triple Helix” modeli esa universitet, sanoat va 
davlat o‘rtasidagi hamkorlikni innovatsion rivojlanishning asosiy mexanizmi sifatida izohlaydi [9]. Zamonaviy 
tadqiqotlarda ham innovatsiyalarni rivojlantirish va ilmiy ishlanmalarni tijoratlashtirish masalalari dolzarb 
bo‘lib qolmoqda. Jumladan, OECD hisobotlarida innovatsion infratuzilmani rivojlantirish va universitet–sanoat 
aloqalarini mustahkamlash zarurligi ta’kidlangan [10].

Mahalliy va MDH davlatlari olimlari ham oliy ta’lim tizimida innovatsion boshqaruv va bilimlar iqtisodiyotini 
rivojlantirish masalalarini o‘rganganlar. Xususan, M.V. Fedorov va E.V. Peshina bilimlarni boshqarish 
konsepsiyalarini takomillashtirish zarurligini ko‘rsatgan [11]. A.O. Grudzinskiy va A.B. Bedny esa raqobatbardosh 
universitet modelini shakllantirishda innovatsion faoliyat hamda ishlab chiqarish bilan hamkorlik muhim 
ahamiyat kasb etishini ta’kidlaydilar [12].

Shunday qilib, mavjud ilmiy tadqiqotlar shuni ko‘rsatadiki, oliy ta’lim va ishlab chiqarish korxonalari 
o‘rtasidagi innovatsion hamkorlik iqtisodiy rivojlanishning muhim omili hisoblanadi. Shu bilan birga, ushbu 
jarayonni samarali boshqarish, ilmiy natijalarni amaliyotga keng joriy etish hamda hamkorlikning institutsional 
mexanizmlarini yanada takomillashtirish masalalari dolzarb bo‘lib qolmoqda.

T A D Q I Q O T  M E T O D O L O G I YA S I
Tadqiqot jarayonida oliy ta’lim muassasalari va ishlab chiqarish korxonalari o‘rtasidagi innovatsion 

hamkorlikni o‘rganishda bir qator ilmiy usullardan foydalanildi. Nazariy tahlil asosida ilmiy adabiyotlar hamda 
normativ-huquqiy hujjatlar o‘rganildi.

Tizimli yondashuv yordamida ta’lim va ishlab chiqarish o‘rtasidagi hamkorlik jarayonlari tahlil qilindi. 
Shuningdek, taqqoslash va umumlashtirish usullari orqali mavjud tajribalar o‘rganilib, tegishli ilmiy xulosalar 
shakllantirildi.

T A H L I L  V A  N A T I J A L A R
O‘zbekistonda oliy ta’lim, ilmiy-tadqiqot faoliyati va ishlab chiqarishni innovatsion hamkorlik asosida 

yangi bosqichga ko‘tarish maqsadida davlat tomonidan aniq strategik vazifalar belgilab berilmoqda. 
2022–2026-yillarga mo‘ljallangan “O‘zbekiston Respublikasining innovatsion rivojlanish strategiyasi” ilmiy 
tadqiqotlarni iqtisodiy rivojlanishga yo‘naltirish, ilmiy natijalarni ishlab chiqarishga samarali tatbiq etish hamda 
fan, ta’lim va ishlab chiqarish integratsiyasini rivojlantirish yo‘nalishlarini o‘z ichiga oladi.

Ushbu strategik hujjat asosida ilmiy-tadqiqot ishlari iqtisodiy jihatdan ustuvor bo‘lgan sohalar — raqamli 
texnologiyalar, energiya texnologiyalari, sanoat avtomatlashtirish va farmatsevtika kabi yo‘nalishlarga 
yo‘naltirilmoqda. Strategiya fan va ta’lim muassasalaridagi ilmiy markazlar, texnoparklar hamda innovatsion 
klasterlarni rivojlantirish bilan bir qatorda, ishlab chiqarish bilan uzviy hamkorlikda yangi texnologiyalarni joriy 
etish mexanizmlarini yanada mustahkamlashga xizmat qiladi.

1-rasm. Milliy innovatsion tizim doirasida fan, ta’lim va ishlab chiqarish integratsiyasi modeli.

Xalqaro ilmiy tadqiqotlar va amaliyot tahlili shuni ko‘rsatadiki, innovatsion jarayonlarning samarali 
rivojlanishi ko‘p jihatdan institutsional jihatdan integratsiyalashgan tizimlar doirasida amalga oshiriladi. Bunday 
tizimlar orasida milliy innovatsion tizim (MIT) konsepsiyasi alohida ahamiyat kasb etadi. Ushbu nazariya 1990-
yillar boshida shakllangan bo‘lib, uning ilmiy asoslari K. Friman, R. Nelson va B. Lundvall kabi tadqiqotchilar 
tomonidan ishlab chiqilgan. Ularning ilmiy qarashlariga ko‘ra, innovatsion iqtisodiyotning samarali faoliyat 
yuritishi turli institutsional tuzilmalar o‘rtasidagi hamkorlik va o‘zaro aloqalarning rivojlanishi bilan belgilanadi.

Taqdim etilgan modelda milliy innovatsion tizim doirasida fan, ta’lim va ishlab chiqarish o‘rtasidagi o‘zaro 
hamkorlik mexanizmi aks ettirilgan. Modelning markaziy qismida milliy innovatsion tizim (MIT) joylashgan bo‘lib, 
u innovatsion jarayonlarni tashkil etish va boshqarishda asosiy integratsion platforma sifatida namoyon bo‘ladi.

Modelga ko‘ra, ilmiy sektor yangi bilimlarni yaratish, ilmiy tadqiqotlarni amalga oshirish hamda kadrlar 
tayyorlash vazifalarini bajaradi. Ushbu sektorga oliy ta’lim muassasalari, ilmiy tadqiqot institutlari va innovatsion 
markazlar kiradi. Ular innovatsion g‘oyalar va texnologiyalarni shakllantirishda muhim rol o‘ynaydi. Shu bilan 
birga, biznes sektori ilmiy tadqiqot natijalarini amaliyotga joriy etish, innovatsion mahsulot va xizmatlar yaratish 
hamda texnologik rivojlanishni ta’minlash orqali innovatsion iqtisodiyotning rivojlanishiga xizmat qiladi.

X U L O S A  V A  T A K L I F L A R
Olib borilgan tadqiqotlar shuni ko‘rsatadiki, fan, ta’lim va ishlab chiqarish o‘rtasidagi integratsiya innovatsion 

iqtisodiyotni rivojlantirishning muhim omillaridan biri hisoblanadi. Milliy innovatsion tizim doirasida oliy ta’lim 
muassasalari, ilmiy tadqiqot tashkilotlari hamda ishlab chiqarish korxonalari o‘rtasidagi samarali hamkorlik 
yangi bilimlarni yaratish, innovatsion texnologiyalarni ishlab chiqish va ularni amaliyotga joriy etishga xizmat 
qiladi.

Bunday hamkorlik kadrlar tayyorlash sifatini oshirish, ilmiy tadqiqotlar samaradorligini kuchaytirish hamda 
iqtisodiyot tarmoqlarida innovatsion faoliyatni rivojlantirishda muhim ahamiyat kasb etadi.

Tadqiqot natijalari asosida quyidagi takliflarni ilgari surish maqsadga muvofiq deb hisoblanadi. Avvalo, oliy 
ta’lim muassasalari va ishlab chiqarish korxonalari o‘rtasidagi hamkorlikni yanada rivojlantirish, qo‘shma ilmiy-
tadqiqot loyihalarini amalga oshirish hamda ilmiy ishlanmalarni ishlab chiqarish jarayonlariga keng joriy etish 
zarur.

Shuningdek, universitetlar qoshida innovatsion markazlar, texnoparklar va ilmiy-amaliy laboratoriyalarni 
rivojlantirish orqali innovatsion infratuzilmani yanada mustahkamlash muhim ahamiyatga ega.

